
Ղեկավարվելով Հայաստանի Հանրապետության քաղաքացիական օրենսգրքի 

594-րդ հոդվածով և «Կառավարչական իրավահարաբերությունների կարգավոր-

ման մասին» Հայաստանի Հանրապետության օրենքի 5-րդ հոդվածի 5-րդ, 7-րդ, 9-րդ 

հոդվածի 5-րդ մասի  պահանջներով՝ Հայաստանի Հանրապետության կառավա-

րությունը    ո ր ո շ ու մ    է. 

1. Որպես նվիրատվություն Հայաստանի Հանրապետությանն ընդունել «Վեդու 

ջրամբարի և ոռոգման համակարգի կառուցում» ծրագրի շրջանակներում կապալա-

ռուի՝ «Սահակյանշին» փակ բաժնետիրական ընկերության, «Պեգա Քնսթրաքշն»  

բաժնետիրական ընկերության կոնսորցիումի կողմից ծրագրի միջոցների հաշվին 

գնված և կոնսորցիումի գլխավոր գործընկեր «Սահակյանշին» փակ բաժնետիրա-

կան ընկերության անվամբ գրանցված (այսուհետ՝ ընկերություն 1) և «Կապսի ջրամ-

բարի և ոռոգման ինքնահոս համակարգի կառուցում» ծրագրի շրջանակներում հեղի-

նակային և տեխնիկական հսկողություն իրականացնող կազմակերպության՝ «Ցէ Ե 

Էս Քընսալթինգ Էնջինիրս Զալցգիթթեր» սահմանափակ պատասխանատվության 

Հայաստանյան մասնաճյուղի (այսուհետ՝ ընկերություն 2) (այսուհետ՝ ընկերություն-

ներ) կողմից ծրագրի միջոցների հաշվին գնված և իր անվամբ գրանցված  տրանս-

պորտային միջոցները՝ համաձայն NN 1 և 2 հավելվածների։ 

2. Հայաստանի Հանրապետության արդարադատության նախարարությանը 

(այսուհետ՝ նախարարություն) ամրացված 2015 թվականի արտադրության 15,000,000․0 

դրամ սկզբնական և 0․0 դրամ հաշվեկշռային արժեքներով «Toyota Camry 2.5» մակ-

նիշի, 007 LL 55 պետական հաշվառման համարանիշով (VIN՝ JTNBF4FKX03030592) 

նույնացման համարով տրանսպորտային միջոցը հետ վերցնել և ամրացնել Հայաս-

տանի Հանրապետության տարածքային կառավարման և ենթակառուցվածքների նա-

խարարության պետական գույքի կառավարման կոմիտեին (այսուհետ՝ կոմիտե)։ 

3. Սույն որոշման՝ 

1) N 1 հավելվածի 2-րդ և 4-րդ տողերում նշված տրանսպորտային միջոցներն 

ամրացնել կոմիտեին. 

2) N 2 հավելվածի 2-րդ տողում նշված տրանսպորտային միջոցն ամրացնել 

նախարարությանը. 

3) NN 1 և 2 հավելվածների 1-ին և 3-րդ տողերում նշված տրանսպորտային 

միջոցները նվիրատվությամբ հանձնել Հայաստանի տարածքային զարգացման 

հիմնադրամին (այսուհետ՝ հիմնադրամ)։ 

4. Կոմիտեի նախագահին՝  

1) սույն որոշումն ուժի մեջ մտնելուց հետո մեկամսյա ժամկետում ընկերու-

թյունների հետ համատեղ ապահովել սույն որոշման 1-ին կետում նշված գույքի՝ 

սահմանված կարգով Հայաստանի Հանրապետության անունից նվիրատվության 

պայմանագրերի կնքման աշխատանքները. 

2) սույն կետի 1-ին ենթակետում նշված աշխատանքների ավարտից հետո 

մեկամսյա ժամկետում ընկերություն 1-ի հետ ապահովել սույն որոշման N 1 հավել-

վածի 2-րդ և 4-րդ տողերում նշված տրանսպորտային միջոցների հանձնման-

ընդունման, գրանցման և հաշվառման աշխատանքների կատարումը. 

3) սույն կետի 1-ին ենթակետում նշված աշխատանքների ավարտից հետո՝  

հիմնադրամի հետ երկամսյա ժամկետում կնքել սույն որոշման 3-րդ կետի 3-րդ 

ենթակետից բխող տրանսպորտային միջոցների նվիրատվության պայմանագրեր՝ 

սահմանելով, որ դրանց հաշվառման հետ կապված ծախսերը ենթակա են իրակա-

նացման հիմնադրամի միջոցների հաշվին.    

4) սույն որոշումն ուժի մեջ մտնելուց հետո մեկամսյա ժամկետում նախարա-

րության հետ ապահովել սույն որոշման 2-րդ կետում նշված տրանսպորտային 

միջոցի հանձնման-ընդունման, գրանցման և հաշվառման աշխատանքների կատա-

րումը՝ դրանք իրականացնելով նախարարության միջոցների հաշվին: 

5. Նախարարին՝ սույն որոշման 4-րդ կետի 1-ին ենթակետում նշված աշխա-

տանքների ավարտից հետո՝ ընկերություն 2-ի հետ մեկամսյա ժամկետում ապահովել 

որոշման N 2 հավելվածի 2-րդ տողում նշված տրանսպորտային միջոցի հանձնման-

ընդունման աշխատանքների կատարումը։ 

6. Հիմնադրամին՝ սույն որոշման 4-րդ կետի 3-րդ ենթակետում նշված աշխա-

տանքների ավարտից հետո՝ ընկերությունների հետ մեկամսյա ժամկետում ապահովել 

նվիրատվությամբ հանձնվող տրանսպորտային միջոցների հանձնման-ընդունման 

աշխատանքները։ 

 7. Սահմանել, որ սույն որոշման N 1 հավելվածի 2-րդ և 4-րդ տողերում նշված 

տրանսպորտային միջոցների՝ պահառության վայր տեղափոխելու համար անհրա-

ժեշտ ծախսերն իրականացվելու են համապատասխան տրանսպորտային միջոց-

ների նվիրատուների միջոցների հաշվին՝ առանց փոխհատուցման պահանջի։ 

